Manuel M. Murguia e a cuestién irlandesa

ESPERANZA MARINO DAVILA

Seo dhibh, a chairde, duan é6glaigh,
Cathréimeach, briomhar, ceolmhar,
Ar dtinte cnamh go buacach tdid

S an spéir go min réaltégach.

Is fonnmhar faobhrach sinn chun gleo,
S go tiunmhar glé roim tiocht don 1o,
Faoi chitinas caomh na hoiche ar seol,
Seo libh, canaig amhrdn na bhFiann.

(Himno nacional irlandés)

A teor das miiltiples referencias que salpican a obra murguiana, pode infe-
rirse que Irlanda constitie un sélido alicerce na concepcién tedrica de seu. En
efecto, desde a Historia de Galicia (18672) —xa en plena madurez vital e ideo-
16xica—, na cal pretende consagrar unha base histérica que constitia a cerna do
galeguismo ata o final, a historiografia insiste unha e outra vez no mesmo vin-
culo. Pero é na Historia de Galicia e Galicia (18883) onde se establece mdis
polo milddo a orixe comiin de galegos e irlandeses4 a través das lendas inseridas
no Leabhar Gabhala5 ou Libro das Invasiéns.

! A traduccién aproximada vén sendo: «Somos os soldados de Irlanda,/ listos para calquera
combate,/ unidos na noite/ baixo un ceo de estrelas./ Agardamos a alba de Erin/ que nos traerd a
liberdade.»

2 O profesor Beramendi (1974: 46) sinala correctamente 1865 para a saida do primeiro tomo
pero erra na do segundo, 4 que lle asigna o ano de 1866.

3 Afnda que se atribia 1885 como data de publicacién, ao confundir a dedicatoria a Rosalfa
e fillos cifrada nese ano coa data real de impresién en Barcelona, segundo o estudio de J. Ventu-
ra (Risco 1998: 13).

4 Tanto Murgufa coma o precursor Alvarez Sotelo, profesor no Colexio de Irlandeses de San-
tiago e historiador, escriben sobre a incursién galega na illa tomando como referencia o Leabhar
Gabhala (o padre baséase tamén no Libro dos Catro Mestres); vid. Carballo Calero 1981: 258.

5 Que non Lebhar Gabala como afirma J. Ventura, errando de novo ao confundilo co Libro
dos Catro Mestres asf como ao precisar que s6 na obra Galicia se atopa a orixe da céltica lenda
(Risco 1998: 13).

Alén de manexar unha traduccién francesa do Leabhar Gabhala, Murguia
le no orixinal inglés os poemas dos irlandeses Keavim e Caemhan, que reiteran
a tradicién dos milesianos6:

Brat, bon fillo do forte Death

veu a Creta, a Sicilia,

corenta naos a sia xente,

foi por diante de Europa, d Esparia.

Rifaron moitos combates e batallas
contra as numerosas hostes de Espaia;
Breoghan vencéunas, que era o campeon;
por il Brigantia foi fundada, (...)7

De base histérica incerta ainda que tal vez real no que atinxe a determina-
dos aspectos8 a lenda, na versién murguiana, xira arredor do patriarca da raza
galega Breogéan. No Leabhar Gabhala menciénase cémo en Irlanda o guerrei-

6 Segundo o Libro das Invasiéns Breogén descende dos escitas asentados na beira do Mar
Negro, que atravesaran diversas terras ata chegaren a Exipto. Ali, o lider Golah casarfa coa filla
do faraén, Scota —de ai o antigo xentilicio scotos ou irlandeses, despois sinénimo de escoceses—;
posteriormente chegarian 4 Peninsula Ibérica. A tradicién milesiana comparte o asentamento en
Mileto (Asia Menor) de onde provén Mil Espdine.

7 No poema Raim re Riogh (Raza dos Xigantes), Keavim alude ao fillo e neto de Braha, Bre-
ogén e Galamh o Victorioso, chamado despois na historia irlandesa Milespdn ou Milesius.
Segundo Caemhan, Breogén fundou a Torre do seu nome e a cidade de Brigandsia. Os versos de
Keavim e Caemhan citados por Murguia son, respectivamente: «Braha the son of worthy Deya-
ha/ Sailed from Crete to Sicily/ In four good ships, which after/ Bore him to Spain, in the south
of Europe». «Great skirmishes and battles were fought/ Agains the renowned Spanish hosts,/ By
Breogan, of deeds and battles,/ By him was founded Brigandsia». Na versién galega do Leabhar
Gabhala reproducida en Nds atribiiense a Caiomhghin os versos arriba traducidos; tanto Keavim
como Caemhan, pois, constituirfan variantes do primeiro (vid. Carballo 1981: 258-259).

8 O profesor Renales (1996 (I): 325-326) lembra os miiltiples testemuiios desde a antigiiida-
de, pois na mesmisima tradicién histérica irlandesa e mais escocesa existe a teorfa dos antepasa-
dos espafiois, que ademais considera o celtismo e druidismo introducidos por estes (e vese corro-
borada por vellos textos ibéricos). Asi mesmo, engade diversos eruditos da Peninsula que reite-
ran —de forma mdis ou menos cientifica— 0 mesmo: no século XVIII, o lingiiista Larramendi no
seu Diccionario trilingiie del castellano, bascuence y latin; no XIX, os historiadores Verea y
Aguiar, Vicetto e mais Latour d”Auvergne; xa no XX, o lingiiista A. Tovar. A comezos do século
XIX € Latour d’Auvergne quen aporta un matiz novidoso, posto que na tradicién historiogréfica
triunfa o criterio de que as raices de Irlanda «étoient sortis de la Galice, de la partie de | 'Espagne
nommée le cap Finisterre; et par les anciens géographes, le promontoire celtique (...) ou que ces
peuples vinrent du cap Ortegal, nommé par les anciens le promontoire Ieme, et lerna-Mela».
Tamén Sainero (1988: 394-396) e Ventura (Risco 1998: 15) se inclinan pola verosimilitude, gros-
s0 modo, da tradicién. Pola contra, mesmo en época recente, historiadores como Villares (1985:
26-28) e Beramendi (20001: 106) consideran o poboamento de Erin por Galicia como pura mito-
lox{a.

ro descendente de Breogén, Mil de Espafia, morre asasinado polos reis estable-
cidos na illa e a vinganza posterior dos seus, que invaden Irlanda conquistin-
doa. Lugar sobranceiro octipao un dos fillos de Mil, Aimirgin —alcumado
Xeonllos brancos— e considerado o primeiro poeta irlandés e quen co seu canto
méxico frea a tempestade sobrenatural creada polos inimigos Tuatha Dé
Danann (ou adoradores da deusa Dana), facilitando aos parentes o amarre dos
barcos peninsulares en terra irlandesa.

Murguia, que refunde as diversas lendas e tradiciéns —incluidas as vernd-
culas de Galicia—, crea unha particular versién logo retomada polos compo-
fientes da Cova Céltica% —Pondal, en particular— e no Grupo N6s, Risco e,
mdis tarde, Castelaol0, Asi, os milesianos ou celtas pertencerian 4 Raza de
Gael e 4 tribo brigantinall, en Galicial2, que invaden a illa. Breogén, fillo de
Brath e pai de Ith (ou Mil Espdine, noutras fontes) e do bardo Amairgen, Eber
e Ereamon, funda a cidade de Brigantia na cal erixe o un gran Faro ou Torre de
Hércules, desde a que Ith contempla a futura terra sobre a que desexa reinar.
Ao ser morto polos Thuatha-Dé-Dannan!3 —reis de Irlanda que venceran aos
Fir-Bolg—, o seu corpo traese 4 Peninsula e os descendentes vinganse domi-
nando a illa.

Sicasi, a verde Erin consdgrase como «esa outra irma de Galicia, por sus
hombres y por sus desgracias tanto como por la bellezal4» (Murguia 2000:
129) ou ben como Galicia mesma. A comtin paisaxe, flora e fauna, engéddese a
consanguinidade do celtismo e mesmo a lingua, que para o arteix4an supén unha
mestura de latin e linguas célticas.

Con todo, o piar do feito diferencial constitieo o racismo, a defensa a
ultranza da pureza racial ou mito ariol5. Se ben no século XIX tal criterio era

9 O «pontifice» foi sen dibida ningunha Murgufa. As xuntanzas realizdbanse polas tardes na
rebotica corufiesa da Libreria Rexional de Carré —mercada previamente a Martinez Salazar—,
desde mediados da década dos noventa ata que se clausura en 1908. Os principais membros da
tertulia ¢ mdximos impulsores do celtismo foron, ademais do arteix4n, Carré, Pondal e Tetta-
mancy.

10 Na revista Nds (Ourense, 1931), a partir do n.? 86, figura a traduccién do Leabhar Gabha-
la xa reproducida (Renales 1996: 326).

11 A méis heroica e pura de todo o pobo celta (Murguia 2000: 246).

12 Emparentados con Milidt (Irlanda segundo os propios irlandeses), que asocia ao topénimo
Melide (Murgufa 2000: 130).

13 Respéctase a ortografia orixinal dos autores, que non sempre concorda.

14 Certamente, Risco (1998: 24) reitera o t6pico mediante as palabras «com’ela verde,
com’ela ermosa».

15 X. L. Barreiro e X. L. Axeitos (20003: 57) rexeitan o elemento bioléxico e insisten na
dimensi6n cultural fronte a M. Lépez (VV.AA. 20004: 63). F. Pereira (20001: 251) nega tamén
un determinismo biol6xico in strictu sensu, ainda recofiecendo a equivoca teorfa murguiana. A
verdade € que primeiro foi a Raza, que determina a cultura, € non ao revés: «nadie dird que las
razas superiores, ni aun en su estado mental mis rudimentario, concibieron y expresaron la idea
de la divinidad 4 la manera que las inferiores. (...) el ario en sus comienzos es superior al negro
en todo el esplendor de su civilizacién posible» (Murguia 2000: 141).

de uso comiin entre os intelectuais16 e na actualidade xiilgase como puramente
tedricol’, isto é, non agresivo nin perigoso, non pode afirmarse que sexa algo
tan «inocente». Ou, en palabras de Pondal, reafirmando a dialéctica da
nacionalidade versus centralismo:

Vés sodes dos cingaros,
dos rudos iberos,

dos vagos xitanos,

da xente do inferno,
dos godos, dos mouros
e alarbios; que ainda
vos leven os demos.
Nés somos dos galos,
nés somos dos suevos,
nos somos dos francos,
romanos e gregos.

Nés somos dos celtas,
nds somos gallegos.

(Pondal 1985: 248)

Na verdade, Murguia crea un sistema abertamente xerarquizado; os celtas
son dunha terra verde e fértil, de sangue puro e superior € «combatentes» por
Cristo —e Santiago— fronte aos semitas, nacidos en terra escura e 4rida, inferio-
res e infieis. Non deixa de sorprender con tal concepci6n que o celta sexa con-
siderado doce, sentimental e 0 musulmén violento e perigoso. Ironia esta posta
de relevo con claridade no discurso dos Xogos Florais de Tui en 1911, logo
herdada por Risco e da que deriva unha obvia tendencia politica.

Sentadas as premisas da Historia e Raza galegas, a forte inclinacién por
Irlandal8 ser4 herdada polo nacionalismo galego posterior ata 1936. A cues-
tién irlandesa en Murguia maniféstase mediante a irmandade conseguida

16 Para X. G. Beramendi (1974: 47) tritase de case todos os historiadores europeos; tamén
C. Velasco (VV.AA. 1998: 22) considera o racismo un tépico. Destacan na época decimonénica
os nomes dos historiadores racistas Thierry, Macaulay, Carlyle e os teéricos Gumplowicz e
Gobineau; deste pode salientarse nos anos cincuenta o célebre Essai sur l’inegalité des races
humaines.

17 Vid. Beramendi (1974: 47 e 20001: 104), Velasco (VV.AA. 1998: 22), Barreiro & Axeitos
(20003: 56-57), Fortes (2000: 59-65) e Pereira (20001: 256). Este tltimo considera o racismo un
simple recurso ret6rico mais recofiece, alomenos, a complexa intencionalidade politica.

18 Segundo Beramendi (1974: 47) «Esta atraccién es s6lo inferior en Murgufa a la natural
obsesién por Portugal que, en el fondo, sigue siendo para éi un trozo de la naci6n gallega trau-
méticamente separado de ella para unirlo a pueblos que le son nacionalmente ajenos.» Velasco
(VV.AA, 1998: 22) plaxia ao anterior, reiterdndose pois que «Esta Gltima somentes serd supera-
da, no noso autor, pola sua teima a respeito de Portugal, ao que considera un anaco da mesma
nacién galega traumaticamente amputado para conformar, contra natura, un ente estatal segre-
gado dela».

tamén mercé a outros aspectos histéricos a posteriori que non dubida en pon-
derar, as{

—as peregrinacions a Santiago,

—a emigracioén desde o século XVI, de indole basicamente relixio-
sa e cultural a causa da persecucion luterana (os Polver e Strong che-
gan a bispos na diécese composteld, os Odriscol e Salinger, a monxes
de San Martifio Pinario. Patricio Sinot exerce como catedrdtico de
Retorica na Universidade; por outra parte, o Colexio de Irlandeses
absorbe profesorado nativo).

—as guerras, onde os irlandeses forman parte do exército (o coro-
nel Lacy Evans, por exemplo, emparenta cunha distinguida familia
galega). Do mesmo xeito, no século XVIII o exército galego acode en
defensa de Irlanda e viceversa, un século despois o batallon irlandés
loita a prol das cidades galegas.

—debido d inxusta tributacién agraria e ao menosprezo politico, a
xente irlandesa é para Inglaterra o que a galega para Castela: literal-
mente, unha grea de salvaxes (os wild irish)19.

De todos os xeitos, a murguiana analoxia galego-irlandesa non sup6n un
concepto novidoso posto que nace en Compostela no seo do primitivo gale-
guismo e durante o trienio esparterista (1840-1843):

Vuelve d esa Irlanda ignota y despreciada
en que el vulgo espariol, siempre ignorante,
ver cree en su cerviz no domefiada

de servidumbre el sello vergonzante.

(José Ria Figueroa)

Pero ser a raiz da gran fame e terrible peste de 1853 cando os desgracia-
dos avatares se politicen a0 méximo, espalldndose por todo o Estado o concep-
to da «Irlanda de Espafia»20, especialmente no seo da prensa progresista espa-
fiola mais tamén na internacional:

En Galicia se extendia un hambre terrible; el embajador inglés,
lord Howden, consideraba que allf estaban peor las cosas de como
jamds lo hubieran estado en Irlanda, y el embajador francés, el mar-
qués de Turgot, escribié acerca de pueblos enteros literalmente feneci-
dos. (Duran 1998: 34-37)

19 Vid. Murgufa 2000: 136-137.
20 Asoballada polo centralismo igual que Erfn pola «pérfida Albién».

En calquera caso, a cuestién irlandesa convértese nun dos temas2! mdis
orixinais do galeguismo22, con especial incidencia en Murguia, un dos primei-
ros teéricos e mdximo introductor do celtismo. O polémico impacto do artigo
Irlanda y Galicia (1881) xunto co intitulado Parnell (189123), insertos respec-
tivamente en La llustracion Gallega y Asturiana e La Patria Gallega, insisten
no mesmo.

En efecto, se o alter ego de Galicia comparte con ela a esencia patria (idén-
tica orixe racial, relixién e desafortunados avatares histéricos), a problemética
resulta en boa medida comiin. Nas ocasiéns en que Erin defende a identidade
nacional fora proposta como modelo, caso da instauracién na Universidade do
estudio da propia Historia e Arqueoloxia24 e da rebelién colectiva perante a
tirania forénea.

Pola contra, no asunto da posesién da terra a nacién feniana25 debe mirar-
se no espello galego; posto que constitie a base econdmica de ambas, da sia
problematica deriva a ruina. En efecto, a gran fame irlandesa € inmediatamente
anterior 4 galega, desenvolvéndose en 1845-184926, De ai o fenémeno migra-
torio, auténtica lacra, que fixo pasar de oito mill6ns a seis e medio os habitan-

21 S6 unha voz disidente protesta, a do «galeguista» Leandro de Saralegui y Medina, quei-
xdndose do perigo rexionalista pola indole contestataria e, ao seu parecer, intransixente e separa-
tista fronte ao glorioso Imperio espafiol: «como si se tratara de Polonia, dividida, disyecta y
encadenada al potro de la tirdnica opresién de los herederos y sucesores de la terrible Catalina, 6
Irlanda abatida y devastada por sus feroces dominadores, incomparablemente més crueles que
los primeros usurpadores normandos, con sus hijos diezmados por el hierro y el fuego enemigos,
sus tierras secuestradas en masa, su religién proscrita y los tltimos restos de sus antiguos pobla-
dores arrancados después de sus hogares y vendidos como esclavos 4 los plantadores de Virginia
y las Indias Occidentales 6 confinados 4 las montaiias y los pantanos de la derecha del Shannon,
como refieren los mismos autores de aquella horrible iniquidad que surge en la animada exposi-
cién de Godkin con verdadera profusién de aterrorizadores caracteres (...). Por fortuna, jamds
esclavitud comparable 4 la de ambas hermanas de infortunio ha pesado sobre los destinos de este
antiguo Reino.

Podré haber sufrido (...) las consecuencias de una centralizacién abrumadora y justamente
aborrecida; pero entre todas estas causas de abatimiento y desventura y el prolongado martirio de
los dos pueblos citados, hay una distancia inmensa (...)» . (Aguirre 1901: 20-23).

22 Destacan algiins nomes: Rosalfa de Castro, Faraldo, Riia Figueroa, J. Pardo Bazén —pai da
escritora—, Ruiz Aguilera, C. Arenal, Montero Rios e os irmdns Chao. No xornal E! Porvenir
(1843-1845) ¢ onde por vez primeira figura a comparanza entre Irlanda e Galicia.

23 J. L. Durén erra ao lle asignar tanto a publicacién en La Voz de Galicia como a data de
27/10/1886, feito grave este tendo en conta que Pamnell tardarfa ainda un lustro en morrer. Asf
mesmo, a reproduccién resulta en ocasiéns macarrdnica, en particular a dos vocdbulos ingleses:
land-loras por landlords, land logne por land league, etc. (cfr. Durdn 1998; 281-283 e Murguia
15/10/1891). Felizmente, V. A. Ruiz de Ojeda cita o artigo con correccién (VV.AA. 20001: 36).

24 Mais xulgando de forma negativa o emprego da lingua inglesa en lugar da vernécula.

25 Segundo o Leabhar Gabhala, Fenius convértese nun dos antepasados de Breogén.

26 Os autores propugnan diferentes datas, como soe acontecer; o cuadrienio citado corres-
ponde a VV.AA. 1995: 53. Outras fontes indican os anos 1845-1848, 1846-1848 ¢ 1847-1851
(vid. Irish Tourist Board - Bord Fiilte 1998: 34, VV.AA. 1996: 5930 e 20002: 139, respectiva-
mente).

tes para estabilizarse a principios do XX en catro milléns. Murguia propén en
Irlanda y Galicia unha solucién parcial —se non 4s pragas do agro, polo menos
4 tenza deste—: o exemplo do campesifiado de Galicia.

Y desde entonces, como si una voz misteriosa nos llamase, no
hemos dejado de reconocernos y amarnos. (...) Pues bien, comunidad
de origen dio en Irlanda y Galicia igualdad en la manera de conocer la
propiedad, mejor dicho, en el modo de poseer la tierra. (...) Habiendo
pasado Galicia por igual crisis, y habiéndolas vencido, las vacilacio-
nes no son permitidas ni disculpables. Basta con imitarla (...) a sus
hombres pensadores, les decimos: ya sabéis lo que hizo Carlos IlI;
como os pide en estos momentos Parnell, convirtié al cultivador en
propietario (...) y habréis echado la base de la futura grandeza y bie-
nestar de Irlanda. Tiempo tiene ésta, después, de llevar a cabo la ulti-
ma evolucién y hacer que el arrendatario irlandés llegue, como el fore-
ro gallego, gracias a la redencion, a la plena posesion de la tierra que
trabaja. (Durdn 1998: 268-275)

Se en Galicia se resolve a cuestién foral na metade do século XVIII27 bai-
X0 un dono «altivo» ou monarca absoluto similar ao inglés, véndose obrigado
pola presién da Xunta do Reino a permitir a redencién parcial dos campesiiios,
o logro permite albiscar que en Irlanda tamén se alcance un acordo e non se
poida expulsar o agricultor das terras traballadas, elevar as rendas de forma
brutal, etc. En resumo, o tributo foral ou land bill cualificase de inxusto e mes-
quifio: o cultivador ha de ser necesariamente propietario.

No que atinxe ao artigo Parnell, a sia importancia prébaa o feito de que se
escribise a penas dia e medio tras a morte do heroe?8.

Charles Stewart Parnell (1846-1891) lidera o movemento de reforma agra-
ria Home rule (literalmente Goberno da casa, isto €, Autonomia). Gran propie-
tario protestante, tinese 4 causa irlandesa, sendo elixido en plena xuventude
—antes da trintena— para a Camara dos Comiins. Xefe do Partido nacionalista e
hostil a calquera clase de violencia, utiliza sempre os enérxicos e notables
recursos parlamentarios, presentando o problema irlandés perante a opinién
publica. En 1879, como Presidente da Liga agraria, intenta unha profunda
reforma pero é encarcerado e finalmente liberado. Tras varias intentonas falli-
das, polo asasinato do secretario para Irlanda e o fracaso parlamentario do

27 Neste aspecto, Murgufa amosa unha face demasiado optimista pois ainda en pleno século
XIX, coetdneos coma o seu amigo Curros Enriquez ou Lamas Carvajal protestan indignados en
Aires da mifia terra (1880) ou, simplemente, deixan constancia no Catecismo do labrego (1888)
dos inicuos trabucos. Foros que, con vixencia plena ata finais do século XX mercé 4 Compila-
cién foral de 1963, onde se establece a permanencia durante unha década méis, resultaron difici-
les de erradicar definitivamente e non s6 en Irlanda (vid. Villares 1985: 149-150)..

28 De feito, o pasamento sucede un martes seis de outubro &s once e media da noite; o artigo
murguiano escribese o dfa oito e serd publicado a mediados do mes.

Home rule, un drama privado arruinoulle a carreira politica: o amor pola muller
dun dos lugartenentes, O“Shea, que dera lugar a un proceso de divorcio polo
que fora condenado (1890). O Partido irlandés dividese a raiz disto ¢ o0 Home
rule queda seriamente comprometido.

A stia prematura morte, Murguia escribe un panexirico ponderando a inte-
lixencia, honestidade e valor do finado; a extraordinaria talla moral, en fin, sen
rodeos:

Parnell sucumbe, al peso de los rencores de los suyos, sabiendo
que su linico delito era valer mds.

En Irlanda como en otros paises, parece ser este un delito imper-
donable. Pero lo cierto es, que el fandtico que le arrojé al rostro el
vitriolo que estuvo a punto de dejarle ciego, fue para él menos duro
que los que valiéndose de una falta que los fariseos abominan y come-
ten tres veces al dia, le hirieron en su honor, en la mujer amada aunque
culpable, (...). Para que un falso puritanismo saldase con toda seguri-
dad de conciencia, la deuda de la patria con un olvido prematuro. (...)
Porque la verdad es que en cuestion de ingratitudes, ninguna mds gran-
de, mds rdpida ni mds elocuente que la de ciertos nacionalistas irlan-
deses. (...) El, como tantos otros idolos por un momento, de la opinién
popular, puede decir con entera verdad, que hay muchas maneras de
asesinar a un hombre de bien. (Durdn 1998: 281-283)

Curiosamente, nese mesmo ano de 1891 un neno irlandés de tan s6 nove
anos escribe un poema na honra do heroe repudiado por todos29: James Joy-
ce30, un dos fillos mdis ilustres que a verde Erin darfa a0 mundo.

Ainda que suavizada a analoxia irlandesa no seo do galeguismo a partir da
segunda metade do século, a presencia da illa esmeralda ainda se percibe —e non
por casualidade— nas relaciéns politicas de impronta nacionalista e nas literarias
mdis recentes. Un exemplo constitiieo a traduccién recente de A Rila e outros
relatos de Gerry Adams, lider do Sinn Féin («N6s s6s»); a moi polémica obra3l,

29 Na actualidade —e non deixa de resultar ir6nico— numerosas nias, avenidas e prazas deno-
minanse co nome do patriota. Nas principais cidades existen monumentos dedicados a Parnell
tales como o da primeira e principal arteria dublinesa, O’Connell Street, que nun dos extremos
alza a escultura coas verbas: «Ninguén ten dereito a limitar o progreso dunha naci6én».

30 Tal vez parta dese mesmo intre a disidencia, resumida na polémica frase «Irlanda é unha
porca que devora os bacorifios». Con esa estrafia mestura de profundo amor e incomodo, o autor
escribe compulsivamente sobre a illa e a xente de seu. Sen embargo, négase a compartir a efer-
vescencia nacionalista, a morar na illa, a casar (ata que serodiamente as circunstancias o obrigan
para asf protexer os dereitos civfs da descendencia) ¢ mesmo rexeita a nacionalidade cando a
Patria obtén a independencia. Cémpre lembrar tamén que Otero Pedrayo realizou a famosa tra-
ducci6n parcial ao galego de Ulysses (1922), a primeira feita nunha lingua peninsular na década
dos vinte.

31 Abondo joyceana no contido, s6 que referida 4 xente do Ulster e non 4 dublinesa.

prohibida en 1993 polos Gobernos de Londres je Dublin!, na actualidade nada
mais ten sido vertida ao italiano, alemdn, espaifiol, éuscaro e galego.

